
 Geburtstagsgeschenk für an Moan 

 

Nu luß amo de Oarbeet liegn, tu Dich mit uns amo begniegn, 

O oalls gutt gestandner Moan, musst Du amo Geburtstag hoan. 

 

So hutt mer lange schun gedacht, woas Dir anne Freede macht. 

Doas woar goar ne leicht zu finden, mußtn uns do urrch irscht schindn. 

 

Ann Geschenkkurb mit ann Strauß, bluuß de Fresserei, kimmt wieder raus, 

verwelkte Blumen sind a Dreck, schmeßte o beizeiten weg. 

 

Fersch Auto anne Luftepumpe, aale Loappn und Gelumpe, 

doas is nischt fern gudn Moan, mer wulln do schun woas Bessres hoan. 

 

Woas Gruußes oack zen oazegahn? Woas Klennes, doas is ne ze sahn! 

Braatlloatschn oder Hulz, bist uff denn Kamin su stulz, 

 

Vielleicht ann gudn neuen Schlips, fer Goartn goar a Viech aus Gips? 

Oder ann labendchn Gaul? Woas Sisses fer Die Schloappermaul? 

 

Irgendwoasse miß mer finden, woas zenn frähn und ne zenn schindn. 

 

A Roasenmähr mit Benzin, Verhüterli zun drieberziehn, 

nee, doas is a gruußer Mist, wu de su gutt verheiroat bist! 

 

Fer deine Fro a Neklischee? do huppt se glei uffs Koannapee, 

oack, doas is Eure Sache glei, do häng mer uns irscht goar ne nei! 

A Radio oder Sperrhulzploatte, für ann Zaun ne neue Loatte? 

Werkzeug für denn Schuppen glei, schmeßte oack zun annern nei! 

 

Poar Brater un poar gude Boalken, doas de Bude tut no haltn, 

keef mer ne, doas is zu teuer und Dei Häusel stieht no heuer. 

 

Foarbe fer de Fanster mohln - koannste Dir o salber holn. 

Mensch,woas schenk mer su ann Moan, dar tut wirklich oalles hoan! 

 

Anne Reese no Venedig, braucht er ne , dar is ne ledig, 

Cognac, dar gieht uff de Leber oder goar ann Kupp vunn Eber? 

 

Roasierwoasser, a neues Hemd- nee do gieht dar Karl oack fremd! 

Oder Toaback fer de Pfeife und a Stickl gude Seife? 

 

An Oazug oder goar ann Koamm, do mißt´r no mieh Loden hoann. 

Ann Steckn keeft ar sich oalleene, Roasierzeug fer de hoarchn Beene? 

 

Ne Ente, wenn ar amo krank? Biegel fer senn Kleederschrank? 

Ann Gutschein fer de Kneipe glei- nee do hält ar andre frei! 

 

Doas is o nischt woas´n fräht -  Striptöse, die ´n Kupp verdräht? 

Do könnts no eemo richtig zucken, oack  :  heut kinntste goar ne „juckn“! 

 

Iech denk, mer lussens gutt sein heut und schenk´n Dir ne andre Freud! 

Mit Freede tu mer Dich beglicken und kräftig o oas Harze drickn! 

Bleib gesund und schiene heiter – s Lahbm gieht no immer weiter, 

mache keen gruußn Mist, merkst gor ne, wenn de 100 bist! 


